
TURIZM TARMOG‘INI RAQAMLI 
TRANSFORMATSIYA QILISHDA BIG DATA 
TEXNOLOGIYALARIDAN SAMARALI 
FOYDALANISH

Maxmudova Aziza Pirmamatovna
“Ipak Yo‘li” turizm va madaniy meros xalqaro universiteti tadqiqotchisi
E-mail: azizamakhmudova2@gmail.com
ORCID: 0009-0003-3406-9225 

Annotatsiya: Ushbu maqolada mamlakatimizda turizm sohasini rivojlantirishda innovatsion texnologiyalardan, xususan, 
bugungi kunda ushbu sohada tizimli ma’lumotlar bilan ishlash uchun eng qulay bo‘lgan Big Data texnologiyalaridan 
foydalanish yo‘llari va istiqbollari keltirilgan.

Kalit so‘zlar: Global internet tarmog‘i, dasturiy-apparat tizimlari, Big Data texnologiyasi, shaxsiylashtirilgan turistik 
mahsulotlar, potensial turistik iste’molchilar, jozibali turistik mahsulotlar, malakali kadrlar, sayyohat maqsadlari.
Abstract: This article presents the ways and prospects for using innovative technologies in the development of the 
tourism sector in our country, in particular Big Data technologies, which are currently the most convenient for working with 
systematic data in this area.

Key words: Global Internet, software and hardware systems, Big Data technology, personalized tourism products, 
potential tourism consumers, attractive tourism products, qualified personnel, tourism goals.
Аннотация: В данной статье представлены пути и перспективы использования инновационных технологий 
в развитии туризма в нашей стране, в частности, технологий Big Data, которые сегодня наиболее удобны для 
работы с систематическими данными в этой области.

Ключевые слова: Глобальная сеть Интернет, программно-аппаратные системы, технология Big Data, 
персонализированные туристические продукты, потенциальные туристические потребители, привлекательные 
туристические продукты, квалифицированные кадры, цели путешествий.

K I R I S H
Bugungi kunda turizm sohasi jadal rivojlanayotgan sohalardan biri bo‘lib, ushbu soha mamlakatimiz 

hududlari iqtisodiy yuksalishining katalizatoriga aylanib bormoqda. Bu borada Hukumatimiz tomonidan ham 
ushbu sohaning rivoji uchun yetarlicha e’tibor qaratilmoqda. Xususan, O‘zbekiston Respublikasi Prezidenti 
Sh.M. Mirziyoyevning 2023-yil 26-apreldagi “Respublikaning turizm salohiyatini jadal rivojlantirish hamda 
mahalliy va xorijiy turistlar sonini yanada oshirishga doir qo‘shimcha chora-tadbirlar to‘g‘risida”gi PQ-135-
sonli qarori, O‘zbekiston Respublikasi Vazirlar Mahkamasining 2024-yil 7-dekabrdagi “Turizm sohasini 
raqamlashtirish va turistik xizmatlarni yagona platformaga birlashtirish chora-tadbirlari to‘g‘risida”gi 820-sonli 
qarori shular jumlasidandir.

Zamonaviy axborot texnologiyalarining rivojlanishi dasturiy-apparat tizimlarining, jumladan, global internet 
tarmog‘ining aloqa kanallarining doimiy takomillashtirilishi va ularning oddiy iste’molchilar uchun mavjudligi hamda 
yangi internet foydalanuvchilari sonining o‘sishida namoyon bo‘ladi. Buning natijasida ishlab chiqarilayotgan 
ma’lumotlar hajmining doimiy o‘sishini ta’minlash imkoniyati oshadi. Katta hajmdagi ma’lumotlarni saqlash, 
qayta ishlash, tahlil qilish va tarqatishda yuzaga kelayotgan muammolarni hal qilishda tizimli ma’lumotlar bilan 
ishlash uchun mo‘ljallangan Big Data texnologiyasining o‘rni beqiyosdir.

Big Data texnologiyasini ma’lumot olish uchun mo‘ljallangan texnologiyalar to‘plami sifatida belgilash 
mumkin. Aytish joizki, katta ma’lumotlar to‘plamini tahlil qilish orqali Big Data texnologiyalaridan foydalanish 
kelajakda yangi bilimlarni olish imkonini beradi. Ushbu texnologiyani amaliy qo‘llash imkoniyatlariga to‘xtalsak, 

turistik korxonalar Big Datadan mijozlarga xizmat ko‘rsatish, operatsion samaradorlik va risklarni boshqarish 
sohalarida foydalanadilar.

M A V Z U G A  O I D  A D A B I Y O T L A R  S H A R H I
Mamlakatimizda raqamli texnologiyalardan foydalanish asosida turizm sohasini rivojlantirish masalalari 

bo‘yicha bir qator olimlarning ilmiy ishlarida va tadqiqotlarida keng yoritilgan. Xususan, I.S. Tuxliev, M.Q. 
Pardaev, A.A. Eshtaev, M.T. Alimova, A.S. Abduxamidov va boshqalarning tadqiqotlarida ushbu masalalarga 
keng e’tibor qaratilgan.

T A D Q I Q O T  M E T O D O L O G I YA S I
Ushbu tadqiqotda turizm tarmog‘ini raqamli transformatsiya qilish jarayonida Big Data texnologiyalaridan 

samarali foydalanish imkoniyatlarini aniqlashga alohida e’tibor qaratildi. Tadqiqot metodologiyasi nazariy, 
amaliy va statistik yondashuvlar uyg‘unligiga asoslangan. Avvalo, turizm sohasida raqamlashtirish jarayonlari, 
Big Data texnologiyasining mazmuni, uning ustun jihatlari va jahon amaliyotidagi qo‘llanishi bo‘yicha ilmiy 
adabiyotlar, xalqaro hisobotlar hamda amaldagi normativ-huquqiy hujjatlar nazariy tahlil qilindi. Shuningdek, 
rivojlangan mamlakatlarda Big Data texnologiyalarining turizm industriyasida qo‘llanish tajribasi O‘zbekiston 
sharoiti bilan taqqoslanib, mavjud farqlar va o‘xshash jihatlar aniqlab borildi.

Tadqiqotning navbatdagi bosqichida turizm infratuzilmasida shakllanuvchi ma’lumotlar oqimi, statistik 
ko‘rsatkichlar va ochiq axborot manbalarida mavjud bo‘lgan raqamli ma’lumotlar to‘plami o‘rganilib, ularga 
statistik-analitik yondashuv asosida ishlov berildi. Ma’lumotlarning tarkibi, hajmi va dinamikasini o‘rganish 
orqali Big Data texnologiyalarining turizm sohasida qo‘llanilish darajasi va samaradorligi baholandi. Zarurat 
tug‘ilgan hollarda turizm tashkilotlari vakillari hamda raqamli texnologiyalar bo‘yicha mutaxassislar bilan ekspert 
suhbatlari o‘tkazilib, amaliy jarayonda uchraydigan muammolar, texnologik ehtiyojlar va mavjud imkoniyatlar 
yuzasidan qo‘shimcha ma’lumotlar olindi.

Yakuniy bosqichda mavjud ma’lumotlar umumlashtirilib, tahlil natijalari asosida Big Data texnologiyalaridan 
foydalanishning istiqbollari, turizm industriyasining raqobatbardoshligini oshirishga qaratilgan mexanizmlar va 
kutilayotgan samaralar analitik-prognoz metodi asosida baholandi. Ushbu yondashuvlar tadqiqot mavzusining 
ilmiy asoslangan xulosalarini shakllantirish imkonini berdi.

T A H L I L  V A  N A T I J A L A R
Bugungi kunda mamlakatimiz turizm sanoatida Big Data texnologiyasidan foydalanish masalalari juda 

dolzarbdir, chunki turizm sanoatining yanada jadal rivojlanishi turizmni rejalashtirish va tashkil etishda tizimli 
yondashuvni talab qiladi. Turizm sohasida shaxsiylashtirilgan turistik mahsulotni loyihalashda ham, ommaviy 
turizm mahsulotini bozorda ilgari surish strategiyasini shakllantirishda ham foydalanish mumkin bo‘lgan katta 
hajmdagi ma’lumotlar to‘plangan. Big Data texnologiyasidan foydalanish sayyohlar haqida ularning turistik xulq-
atvori, sayyohat yo‘nalishlarini tanlash, joylashtirish vositalarini saralash mezonlari va boshqalar bo‘yicha yangi 
bilimlarni olish imkonini beradi. Yuqorida ta’kidlanganidek, ushbu texnologiyalardan kelajakda turistning bunday 
shakllangan imidjidan bozor ehtiyojlariga mos keladigan turizm mahsulotlarini ishlab chiqishda foydalanish 
mumkin. Shuningdek, Big Data texnologiyalaridan turistik mahsulotlar va destinasiyalarni ilgari surish uchun 
axborot ta’minotida foydalanish mumkin. Ushbu texnologiya foydalanuvchilar haqidagi sayohat ma’lumotlari 
asosida ma’lum bir iste’molchiga qaratilgan reklama xabarini shakllantirish orqali turistik mahsulotlarni 
avtomatlashtirilgan xarid qilishni amalga oshirish imkonini beradi.

Ushbu sohaga oid xalqaro tajribani o‘rganish asosida Amadeus tizimi Big Data texnologiyasidan foydalanish 
orqali butun dunyo bo‘ylab sayyohlar faoliyati to‘g‘risidagi ma’lumotlarni to‘plash va qayta ishlash uchun ushbu 
tizimdan foydalanishi, uning yordamida turistik mahsulotning potensial iste’molchisining eng ishonchli portretini, 
shu jumladan turizm turlari, yo‘nalishlari va sayyohat maqsadlari va boshqalarni yaratish mumkinligi aniqlandi. 
Big Data texnologiyasidan foydalanish bo‘yicha yana bir muvaffaqiyatli tajriba turizm bilan bog‘liq bo‘lgan 
aviakompaniya sanoatida qo‘llashning afzalligida ekanligi aniqlandi. Masalan, Britaniyaning British Airways 
aviakompaniyasi kompaniyaning sodiqlik dasturida ishtirok etayotgan mijozlar haqidagi ma’lumotlarni tahlil 
qilish natijalaridan o‘zining iste’molchilar talabi monitoringi dasturida foydalanadi.

Big Data atamasi katta hajmdagi ma’lumotlarni saqlash, qayta ishlash, tahlil qilish va tarqatishni tashkil 
etish uchun yechimlarni taqdim etadigan texnologiyalarni anglatadi. Shuningdek, ma’lumotlarni qayta ishlash 
va tahlil qilish natijasida Big Data texnologiyasi keyinchalik narxlash, jozibali turistik mahsulot yaratish va 
boshqalar kabi biznes jarayonlarni optimallashtirish uchun ishlatilishi mumkin bo‘lgan yangi bilimlarni olishga 
yordam beradi.

Mamlakatimizda ham turizm sohasida ushbu texnologiyalardan foydalanish va qo‘llash imkoniyati mavjud, 
ammo turistik korxonalar ulardan foydalanishda bir qator qiyinchiliklarga duch kelmoqda. Ushbu texnologiyani 
ishga joriy etish u bilan ishlash uchun yetarli darajada bilim va malakaga ega bo‘lgan, shu yo‘nalishda 
tayyorlangan mutaxassislarni jalb qilishni talab qiladi. Xususan, sohada malakali kadrlarning yetishmasligi 
mamlakatimizda Big Datani joriy etishdagi asosiy qiyinchiliklardan biridir. Big Data ma’lumotlarining texnik 
infratuzilmasi turli texnologiyalarning bir-biri bilan integratsiyalashuvini talab qiladi.

Turistik tashkilotlar ish jarayoniga Big Data ma’lumotlarining kiritilishi korxonalarga bir qator imkoniyatlar 
va afzalliklar beradi. Biroq ushbu texnologiyalardan foydalanishda jarayonga qarshilik qiladigan bir qancha 
to‘siqlarga duch kelishi mumkin. Bunday to‘siqlarga quyidagilar kiradi:

•	 zarur tayyorgarlikka ega malakali xodimlarning yetishmasligi;
•	 ushbu texnologiyani amalga oshirishda yuqori xarajat talab qilinishi;
•	 Big Data texnologiyasini korxonalar ishida joriy etish bo‘yicha yetarli tajribaning yetishmasligi va h.k.
Big Data texnologiyasidan foydalanish asosida quyidagi ma’lumotlar manbalarini qayta ishlash mumkin:
•	 ochiq ma’lumotlar – ijtimoiy, iqtisodiy va boshqa ochiq manbalar asosida olinadigan ma’lumotlar;
•	 ijtimoiy tarmoqlar – ijtimoiy tarmoqlar foydalanuvchilari tomonidan shaxsiy sahifalarda ixtiyoriy ravishda 

e’lon qilingan ma’lumotlar;
•	 internet vositalari (Internet of Things – IoT), smartfonga o‘rnatilgan sensorlar, aqlli soat, foydalanuvchi 

faoliyati haqida turli ma’lumotlarni yozib oladigan fitnes-trekerlar;
•	 shaxsiy ma’lumotlar – anonim ma’lumotlar: tibbiy yozuvlar, bajariladigan ishlar ro‘yxati va hokazolar;
•	 tijorat operatsiyalari – bank operatsiyalari va internetda amalga oshirilgan boshqa to‘lovlar orqali 

olinadigan ma’lumotlar.
Big Data texnologiyasidan foydalanish biznes uchun quyidagi imkoniyatlar va afzalliklarni ochib beradi:
•	 shaxsiylashtirish, ya’ni har bir mijoz uchun uning afzalliklari va moliyaviy imkoniyatlarini hisobga olgan 

holda shaxsiy taklif yaratish;
•	 mijozning mahsulotni real vaqtda ishlatish tajribasi haqida ma’lumot olish;
•	 iste’molchilar talabiga asoslangan narxlarni dinamik tartibga solish imkoniyati;
•	 bozorning asosiy tendensiyalari to‘g‘risida ob’ektiv ma’lumot olish;
•	 marketing xarajatlari samaradorligini oshirish orqali ularning narxini pasaytirish imkoniyati.
Shunga ko‘ra, katta hajmdagi ma’lumotlarni qayta ishlash va tahlil qilish orqali Big Data texnologiyalaridan 

foydalanish mazmunli natijalar va foyda olish nuqtai nazaridan yangi biznes imkoniyatlarini ochadigan yangi 
bilimlarni olish imkonini beradi, degan xulosaga kelish mumkin.

Big Datadan amaliy foydalanishga kelsak, turistik tashkilotlar ushbu texnologiyadan mijozlarga xizmat 
ko‘rsatish, operatsion samaradorlik va xatarlarni boshqarish sohalarida foydalanadilar. Turizm biznesida Big 
Data ma’lumotlaridan foydalanishning ko‘plab usullari mavjud. Shu bilan birga, uning quyidagi yo‘nalishlarini 
ajratish mumkin:

•	 mijozlarga xizmat ko‘rsatish sifatini oshirish – bu orqali mijozlar ma’lumotlarini tahlil qilish imkoniyati 
tug‘iladi;

•	 ichki jarayonlarni boshqarishni takomillashtirish – bu turistik tashkilotlarga biznes operatsiyalarni 
optimallashtirish va o‘z biznes jarayonlarini yanada samarali avtomatlashtirish imkonini beradi;

•	 marketing samaradorligini oshirish – bu orqali eng samarali marketing kanallarini tanlash va yangi 
mijozlarni jalb qilish imkoniyati tug‘iladi;

•	 xarajatlarni boshqarish va narxlash – bu orqali turistik korxonalar byudjetlarni optimallashtirishi, 
xarajatlarni yanada samarali boshqarishi mumkin.

X U L O S A  V A  T A K L I F L A R
Big Data texnologiyasini tavsiflovchi ilmiy adabiyotlar va ochiq manbalarni tahlil qilish asosida turizm 

sohasida ushbu texnologiyadan foydalanishning aniq misollari va uning yordamida doimiy ravishda to‘planib 
boradigan katta hajmdagi ma’lumotlar olinishi mumkinligi aniqlandi.

Turizm sohasida Big Data texnologiyasidan foydalanish katta hajmdagi ma’lumotlarni saqlash, uzatish va 
qayta ishlashni tashkil etishga yordam beradi, shuningdek, yangi bilimlarni tahlil qilish va yuklab olish usullarini 
osonlashtiradi. Ushbu texnologiyalarni qo‘llash asosida turizm sohasida sezilarli natijalarga erishish, sayyohlar 
sonini ko‘paytirish, xizmat ko‘rsatish sifatini yaxshilash va sotish hajmini oshirish imkoniyati ortadi.

Big Data texnologiyasi turizm sohasida joriy bozor holatini o‘rganish va har bir mijozni yanada chuqurroq 
tushunish vositasidir. Bularning barchasi shaxsiylashtirilgan yondashuv va mijozlar ehtiyojini aniqroq prognoz 
qilish uchun ajoyib asos bo‘lib xizmat qiladi. Shu tufayli, Big Data texnologiyalaridan foydalanish mintaqalarda 
turizm sohasining raqobatbardosh ustunligini sezilarli darajada oshiradi, deb hisoblaymiz.

